
 
 
 
 
 
 
 

ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᕗᑦ ᐃᖅᖢᒃᑯᑦ ᐋᓐᓂᐊᖅᑕᖃᕐᒪᖔᖅ 

ᖃᐅᔨᓴᕐᓂᕐᒧᑦ ᐱᓕᕆᐊᒥᒃ ᐃᖃᓗᖕᓂ 

ᐱᒋᐊᕐᕕᖓᑕ ᐅᓪᓗᖓ:  ᔪᓚᐃ 22, 2025 

ᐃᓱᓕᕝᕕᒃᓴᖓᑕ ᐅᓪᓗᖓ:  ᐊᐅᒡᒍᓯ 31, 2025 

ᐃᖃᓗᐃᑦ, ᓄᓇᕗᑦ  45 ᑎᑦᑕᑯᓗᐃᑦ 

 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᓕᐊᓇᐃᒍᓱᒃᐳᑦ ᑐᓴᖅᑎᑦᑎᔪᓐᓇᕐᒪᑕ ᐅᓪᓗᒥ 

ᓴᖅᑭᑕᐅᓂᐊᖅᑐᒥᒃ ᐃᖅᖢᒃᑯᑦ ᐋᓐᓂᐊᓕᖕᓄᑦ ᖃᐅᔨᓴᕈᑎᒥᒃ ᐃᖃᓗᖕᓂ. 

ᐅᑭᐅᖃᕈᕕᑦ 50-ᒥᑦ 74-ᒧᑦ, ᐊᒻᒪ ᐃᖅᖢᒃᑯᑦ ᐋᓐᓂᐊᖃᙱᓪᓗᑎᑦ ᒪᒥᑕᐅᔪᓐᓇᙱᑦᑐᒥᒃ, 

ᐊᖏᕐᕋᐅᔾᔨᔪᓐᓇᕐᓂᐊᖅᑐᑎᑦ ᓇᖕᒥᓂᖅ ᖃᐅᔨᓴᕈᑎᒥᒃ (ᐊᓇᐅᑉ ᐃᓗᓕᖏᓐᓂᒃ ᕿᒥᕐᕈᓲᖅ). ᑖᓐᓇ 

ᐊᔪᕐᓇᙱᑦᑐᑯᓗᒃ ᐊᓇᕐᒧᑦ ᖃᐅᔨᓴᖅᑕᐅᔾᔪᑎ ᐃᑲᔪᕈᓐᓇᖅᑐᖅ ᖃᐅᔨᓵᓕᓂᕐᒥᒃ ᐃᖅᖢᒃᑯᑦ 

ᐋᓐᓂᐊᖃᕐᒪᖔᖅ; ᓯᐊᒻᒪᙱᓐᓂᖓᓂ ᒪᒥᑕᐅᔪᓐᓇᕐᓂᖅᓴᐅᑎᓪᓗᒍ ᖃᐅᔨᔾᔪᑕᐅᔪᓐᓇᓲᖅ. 

 ᐊᓇᕐᒥᒃ ᖃᐅᔨᓴᕈᑎᐅᔪᖅ ᐊᑐᕆᐊᑭᑦᑐᑯᓘᔪᖅ ᓇᓗᓇᐃᒃᑯᑕᖏᑦ ᑐᑭᓯᔭᕐᓂᖅᑐᑦ 

ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ ᐊᒻᒪ ᐅᐃᕖᑎᑐᓪᓗ. ᕿᓚᒥᑯᓗᒃᑯᑦ ᐱᔭᕇᕋᓱᑐᐃᓐᓇᕐᓗᑎᑦ 

ᐊᖏᕐᕋᖅᓯᒪᓗᑎᑦ 

ᐃᖅᖢᒃᑯᑦ ᐋᓐᓂᐊᖅ ᐋᓐᓂᐊᕆᔭᐅᒐᔪᖕᓂᖅᐹᖑᕗᖅ ᓄᓇᕗᒻᒥ, ᑭᓯᐊᓂ ᖃᓄᐃᑦᑐᓐᓃᕈᒻᓐᓇᖅᑐᑦ 

ᑲᒪᒋᔭᐅᑦᑎᐊᕈᓐᓇᖅᖢᑎᒡᓗ ᖃᐅᔨᔭᐅᓵᓕᒑᖓᑕ. ᖃᐅᔨᓴᖅᑕᐅᒐᔪᖕᓂᖅ ᐊᑲᐅᓛᖑᕗᖅ 

ᑐᖁᔪᖃᖁᓇᒍ ᐃᖅᖢᒃᑯᑦ ᐋᓐᓂᐊᓕᖕᓄᑦ.  

ᐊᓇᕐᒥᒃ ᖃᐅᔨᓴᕈᑎ ᐃᖅᖢᒃᑯᑦ ᐋᓐᓂᐊᖃᕐᒪᖔᖅ ᐱᔭᒃᓴᐅᔪᖅ ᐅᓪᓗᒥ ᕿᑭᖅᑕᓂ 

ᐋᓐᓂᐊᕕᖁᑖᓂ ᐃᖃᓗᖕᓂ. 

ᐊᓇᒃᑯᑦ ᖃᐅᔨᓴᕈᑎ ᐃᖅᖢᒃᑯᑦ ᐋᓐᓂᐊᖃᕐᒪᖔᖅ ᐊᑐᖃᑦᑕᖁᔭᐅᔪᖅ ᐅᑭᐅᑦ ᒪᕐᕉᒃ ᓈᔭᕌᖓᑕ 

ᐅᑭᐅᓕᖕᓄᑦ 50-74−ᒧᑦ ᐊᑦᑕᕐᓇᖅᑐᒦᓗᐊᙱᓐᓂᖅᓴᓄᑦ. ᐱᔪᓐᓇᖅᑎᑕᐅᔪᑦ ᐃᖃᓗᖕᒥᐅᑦ 

ᐊᑭᖃᙱᑦᑐᓂᒃ ᖃᐅᔨᓴᕈᑎᓂᒃ ᐊᐃᒃᖠᕈᓐᓇᖅᑐᑦ ᐃᖃᓗᐃᑦ ᐋᓐᓂᐊᕕᐊᓗᐊᓄᑦ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᕖᑐᑦ www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔩᑦ 

ᑐᑭᓯᒋᐊᖃᒃᑲᓐᓂᕈᕕᑦ, ᐃᓗᐊᖅᓴᐃᔨᒧᑦ ᐅᖃᖃᑎᖃᕐᓗᑎᑦ. ᖃᐅᔨᒋᐊᕈᓐᓇᕐᒥᔪᑎᑦ ᐋᓐᓂᐊᒥᒃ 

ᓯᐊᒻᒪᔭᑦᑐᒥᒃ ᖃᐅᔨᓴᖅᑕᐅᓂᕐᒥᒃ ᐅᕗᖓ ᐅᖄᓚᓗᑎᑦ 867-975-5943 

ᐃᕐᖐᓐᓈᖅᑕᐅᒃᑯᓪᓘᓐᓃᑦ ᐅᕗᖓ CancerScreening@gov.nu.ca. ᑐᓴᖅᑕᐅᔪᒃᓴᒃᑲᓐᓃᑦ 

ᒪᓂᒪᕗᑦ ᐅᑯᓇᓂ ᒐᕙᒪᖓᑦᓄᓇᕗᒻᒥ ᐃᑭᐊᖅᑭᕕᒃᑰᕈᑖ. 

ᐱᓕᕆᖃᑎᒌᓚᐅᖅᑕ ᐅᔾᔨᕆᔭᐅᓕᖅᑎᓐᓇᓱᒡᓗᒍ ᐊᒻᒪ ᐃᖅᖢᒃᑯᑦ ᐋᓐᓂᐊᖅᑖᖅᑎᑦᑎᑦᑕᐃᓕᓗᑕ 

ᓄᓇᑦᑎᓐᓂ. ᖃᐅᔨᓵᓕᓪᓗᓂ ᐃᓅᓯᕐᒥᑦ ᓴᐳᔾᔨᓐᓇᖅᐳᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

